
25 aolt 1572. - Chambre des comptes de Dijon.

Charles IX justifie le massacre de la Saint-Barthélemy

du 24 aolit 1572

Du XXVle aoust 1572

Ce jourdhuy, les chambres assemblées, le roy séant en son/ parlement, assisté de
messires les ducs d’Anjou et d’Alencon/ ses fréres, du roy de Navarre son
beaulx-frere et de messires de Cossey/, Damvilles, de Tavannes et de Savoye,
maréchaux de France et/ aultres de son conseil privé.

A dict et déclaré questant deuement adverty que Gaspart de/ Colligny,
naguéres admiral de France, contre le deheu de/ fidelle officier, subject et vassal,
abusant de la doulceur et/ clémence de sa magesté dont par plusieurs fois auroit
resenty/ les effectz, mesmes par les derriers edictz de pacification auroit/
encores pui nagueres, conspiré tant contre sa personne, de la reyne sa mere,
messires ses freres que du roy de Navarre, désirant/ introduire en ce royaulme
une nouvelle domination, il auroit/ il auroit a la vérité désiré pourchassé et
approuvé tous/ moyens de le pouvoir extermiter comme ung ennemy
perpétuel/ et inconciliable de ceste couronne. A encores, depuis ayant/ esté trés
certainement et fidellement adverty que ledit de Colligny/ ayant vendredy
dernier XXlle de ce moys receu ung coupt/ d’arquebuse au bras et estoit en telle
rage et furye que/ par communication du conseil par luy prys avec ceulx de sa
lignée, il/ estoit délibéré d’avancer et anticipé le temps de I'exécution/ de ladite
malheureuse et damnable conspiration et de faire que/ deans deux jours en
estoit tous résolus de icelle effectuer/ et mettre a exécution tant en sa propre
personne que de/ la reyne sa mére, messieurs ses freres, le roy de Navarre/ son
beaux-frére, prince de son sang, conseilés en son conseil/ privé et aultres des
principaux officiers de ceste coronne/ [...]

auroit esté par eux si/ promptement exécuté les jours de dimanches et lundy
derniers, XXlllle/ et XXVe jour du présent mois, que par leur bon et fidelle
devoir/, avec la grace et permission de Dieu, et ensemble la/ reyne sa mére,
messieurs ses fréres et aultres cy dessus nommeés/ auroient estés délivrés de ce
grand éminent péril de leur/ vie ou ilz estoyent réduitz et exposés par la
trhayson de loyauté/ et malignité dudit admiral et ses hadérans. Et encores que
sadite/ majesté ne soit tenue rendre conte de ses actions qu’a Dieu/ seul qui est
et sera juge de sa bonne et sincére intention/. Touttefois d'aultant que les
faulteurs et adhérans desdits/ rebelles pourroyent a l'occasion de ce fait semer
plusieurs/ faulx bruictz tant en ce royaulme que dehors et faire treuver/ s'ilz
pouvoyent aucunement estrange ceste voy de faict, de/ laquelle sa majesté
n‘avoit encor jamais usé et n'espéroit/ user a I'advenir, espérant aussi que
l'occasion ne se/ présentera jamais et quil ne se treuvera poinct a I'advenir/
comme par le passé il ne s'est treuvé qu'une si malheureuse/ et détestable
entreprise soit entrer au cceur des/ [...]

procédé a la confection de leur/
proces par aulcuns des présidans de
sadite court/, conseillers de son conseil privé et autres et pour/ cest effect, il
députera pour estre par aprés lesdits proces/ jugés en plaine court suyvant leurs
loys et ordonnances/, voulant a ceste fin sadite majesté la présente déclaration/
que pour ce elle a verballement faict, estre/ enregistrée au greffe de sa court
souveraine/ affin que tous qui pourroyent d'icelle avoir affaire/ a I'advenir ilz
puissent avoir recours et en/ lever aultant par extraict et pour plus grand et
asseuré témoignage. A signé de sa propre main/ ladite déclaration sur le registre
de ladite court.

